
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
দারােগার দপ্তর, ৭৮ম সংখ্যা।





 আমি। তাঁহার এ অনুমান কিছু একবারে অমূলক নহে।

 কর্ম্মচারী। এ অনুমান প্রকৃত বলিয়াই অনুমান হয়।

 আমি। গৃহের ভিতর আর কোন বস্তু পাওয়া গিয়াছিল কি?

 কর্ম্মচারী। দুইখানি কাঁসার বাসন সেই গৃহের এক পার্শ্বে পাওয়া গিয়াছিল, উহাতে চিড়া ও দধি কিছু কিছু লাগিয়াছিল। বোধ হয়, উহাতে করিয়া চিড়া ও দই দিয়া ফলার করা হইয়াছিল।

 আমি। যখন দুইটী পাত্রে চিড়া-দধির চিহ্ন রহিয়াছে, তখন অনুমান হয়, দুইজন সেই গৃহের ভিতর বসিয়া পৃথক পৃথক পাত্রে চিড়া-দধির ফলার করিয়াছিল। এখন সেই দুই ব্যক্তি কে?

 কর্ম্মচারী। একজন রাজকুমারী।

 আমি। তাহার প্রমাণ?

 কর্ম্মচারী। পরীক্ষায় তাহার পেটের ভিতর চিড়া-দধির চিহ্ন পাওয়া গিয়াছে।

 আমি। তাহা হইলে যে রাজকুমারীকে হত্যা করিয়াছে, সেই অপর ব্যক্তি হইবে।

 কর্ম্মচারী। খুব সম্ভব।

 আমি। গৃহের ভিতর আর কিছু দেখিতে পাইয়াছিলেন কি?

 কর্ম্মচারী। উহার গাত্রে অলঙ্কার-পত্র কিছুই ছিল না, বাক্সপেট্রা ভাঙ্গা।

 আমি। উহার যে সকল অলঙ্কার ছিল, তাহার তালিকা পাইয়াছেন কি?

 কর্ম্মচারী। প্রস্তুত করিয়া লইয়াছি।

 আমি। রাজকুমারী ত মরিয়া গিয়াছে, তাহার যে সকল দ্রব্য অপহৃত হইয়াছে, তাহার সমস্ত বৃত্তান্ত কিরূপে প্রাপ্ত হইলেন?

		 এই পাতা শেষ সম্পাদিত হয়েছে ০৫:৪২টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

